
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная

	

ШКОЛЬНАЯ РАБОТНІЦА




На краю сяла глухога

Паміж ліп разложных

Прытуліўся дом убога,

Як жабрак набожны.


Пахілілася гарожа,

Ў дзірах дах зіяе…

Няпрытульна, няпрыгожа

Школка выглядае!


Насьцеж зяўраюць вароты.

Чуць ліпяць і дзьверцы.

Дзьве бярозкі, як сіроты,

Гінуць ў паняверцы.


Ціха. Ночка. Нічагутка

Навакол ня дрогне,

Хіба толькі дах ціхутка,

Як стары, застогне.


Вёска сьпіць — пара глухая,

Позная часіна.

Ня сьпіць толькі маладая

У школцы дзяўчына.

